
	দুর্জ্জয়।
	মহারাজ ঠিক বলেছেন।



	মহারাজ।
	মহারাণীর তালিম সম্বন্ধে তোমার কি মত মন্ত্রী?



	মন্ত্রী।
	অতি সুন্দর শিক্ষা হয়েছে।



	মহারাজ।
	তাহলে দেবীর অনুমতি নিয়ে আমরা উত্থান করি?



	মহারাণী।
	কুমার উজ্জ্বলসিংহের বোধ হয় কিছুই ভাল লাগেনি?



	উজ্জ্বল।
	মহারাণী আমার নীরবতা থেকে যদি এই অনুমান করে থাকেন, তবে আমায় স্বীকার করতেই হ’ল যে আমার ভাষা অসমর্থ বলেই আমি চুপ করে আছি। যদি মহারাজের এবং মহারাণীর আদেশ হয়, তবে সভাভঙ্গের পূর্ব্বে সখী সিতিমার রচিত নূতন মৃত্যু-সঙ্গীতটি শুনে যাই।



	মহারাজ।
	ঠিক কথা—ঠিক কথা। গাও সিতিমা, তোমার মৃত্যু-সঙ্গীত গেয়ে শুনাও। তুমি গান গাইবার জন্য অনেক কাল বেঁচে থাক, আর আমাদের মৃত্যুর জন্য উদ্ধুদ্ধ কর।



	সেনাপতি।
	সময়োপযোগী সঙ্গীত বটে।



	সিতিমা।
	[করজোড়ে] মহারাজ একটী কণ্ঠ এ গানের পক্ষে যথেষ্ট নয়।বহু কণ্ঠে গাইলেই এ গান আপনার রূপ প্রকাশ করে।



	মহারাজ।
	আচ্ছা তুমি আরম্ভ কর, উজ্জ্বল যোগ দাও, আমরাও সঙ্গে থাক্ব।



[ সিতিমার সহিত সকলের গান ]


আমরা মৃত্যু করিনা ভয়

জয় রাজাধিরাজের জয়, জয় জন্মভূমির জয়।

		 এই পাতা শেষ সম্পাদিত হয়েছে ১৯:৫৭টার সময়, ৪ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

